ДУА “Пагост-Загародская сярэдняя школа

 імя славянскіх асветнікаў Кірыла і Мяфодзія” Пінскага раёна

Аўтар: Пашалюк Таццяна Васільеўна, настаўніца пачатковых класаў 

вышэйшай кваліфікацыйнай катэгорыі

Тэлефон: +375 29 981 52 59

(Матэрыял рэкамендаваны для выкарыстання 

на факультатыўным занятку “Вытокі роднай мовы” у 3 класе)

Тэма: Хто я? Якая я?

Мэта: узбагачэнне мовы ўстойлівымі выразамі, удасканаленне тэхнікі чытання, развіццё ўмення заўважаць станоўчыя якасці аднакласнікаў.
Задачы: пашырыць лексікон словамі і вобразнымі выразамі, якімі называюць дзяўчынку адносна членаў яе сям’і, іншых людзей і краіны пражывання; выхоўваць уменне заўважаць звычайныя жыццёвыя радасці.
I.Арганізацыйна-матывацыйны этап.

Прыём “Падніміце ручкі…”

Падніміце ручкі тыя,

Хто хоча ведаў больш, чым мае…

Каму патрэбна шмат дзівосаў…

У каго настрой аж да нябёсаў…

Хто будзе добра працаваць…

Хто не прыйшоў сюды гуляць.
Настаўнік. Настрой у вас баявы. Тады за работу.

II.Этап паўтарэння пройдзенага матэрыялу.

Работа ў парах. Чытанне верша В.Жуковіча “Не ўмею, паспею…”

​​​​​​​​​​​​​​​​- Якім паказаны Сярожа? Дайце яму характарыстыку.
Гульня “Кампліменты”.

Дзяўчынкі па чарзе ў адрас хлопчыкаў гавораць кампліменты. (Добрыя, дужыя, смелыя, прыходзяць на дапамогу, выхаваныя і г.д.)
III.Этап паведамлення тэмы і мэты ўрока.

На дошцы запіс: 11 кастрычніка

Настаўнік. Звярніце ўвагу на дошку. Аб чым сведчыць гэтая дата?
11 кастрычніка – Міжнародны Дзень дзяўчынак. Свята, віноўніцамі якога з’яўляюцца маленькія паненкі планеты Зямля, узнікла ў 2012 годзе дзякуючы Генеральнай асамблеі ААН. Свята маладое.
Сёння на ўроку мы пагаворым пра дзяўчынак, даведаемся:

-  Якія ж яны, дзяўчынкі?

-  Што іх адрознівае ад моцнай і дужай часткі чалавецтва?

- Узбагацім свой слоўнік новымі словамі і вобразнымі выразамі, якія характарызуюць нашых дзяўчынак.
IV.Этап работы над новым матэрыялам.

1.Разглядванне выяў хлопчыка і дзяўчынкі, знаходжанне адрозненняў і падабенства паміж імі. (Выказванні вучняў.)

Настаўнік. Так. Ёсць не толькі знешнія адрозненні, але і адрозненні ў рысах характару, звычках, любімых справах, інтарэсах.

2. Рубрыка “Цікава ведаць”.

Калі дзяўчынкі хвалююцца або задумваюцца, то вельмі часта намотваюць валасы на палец.

У дзяўчынак сэрца б’ецца хутчэй.

У параўнанні з хлопчыкамі дзяўчынкі маюць лепшы слых.

Дзяўчынкі гавораць у 20 разоў больш, чым хлопчыкі. 

Калі дзяўчынкі апранаюцца, то спачатку апранаюць ніз, а потым верх, а хлопчыкі - наадварот. 
Нават на свет дзяўчынкі з’яўляюцца хутчэй за хлопчыкаў.

Вось такая інфармацыя. Паназірайце за сваімі сястрычкамі, аднакласніцамі: ці супадаюць выказванні пра дзяўчынак з рэчаіснасцю?

3. Работа ў сшытку стар.12.
Настаўнік. У кожнага з вас ёсць права на сям’ю. Давайце ўзнавім словы, якія абазначаюць роднасныя сувязі: кім з’яўляецца дзяўчынка ў адносінах да мамы і таты, бабулі і дзядулі, цёткі.
Запоўніце пропускі, словы-пропускі трэба паставіць у памяншальна-ласкальнай форме.

4. Работа з карткамі. Сярод слоў, запісаных на картках, знайдзіце словы-абазначэнні: як можна сказаць адным словам:
дзяўчынка, якая купляе прадукты (пакупніца), трапіла ў бібліятэку (чытачка);

едзе ў аўтобусе (пасажырка), жыве са мной па суседству (суседка), вучыцца ў школе (вучаніца, школьніца). Вара вучыцца з вамі ў адным класе. Хто яна ў адносінах да вас? (Аднакласніца.)
Вывад: адна дзяўчынка, а колькі слоў, якія называюць яе ў розных абставінах.

А як называем дзяўчынку-жыхарку Беларусі? (Беларуска.)

5.Выразнае чытанне верша У.Мазго “Беларуска”.

Адказы на пытанні:

Што расказала пра сябе дзяўчынка?
Якімі словамі можна ахарактарызаваць гераіню верша? (Любіць сваю радзіму, многа чытае, захапляецца чытаннем.)

З якім настроем трэба чытаць верш? (Узнёсла, з гонарам за сваё паходжанне.)

6. Фізкультхвілінка.

7. Чытанне па ролях верша Н.Галіноўскай “Абяцанкі”.

Што можна сказаць пра гераінь верша? (Даюць абяцанні, але ніколі не выконваюць; пустыя словы.)

Якіх якасцей характару не хапае дзяўчынкам? (Надзейнасць.) 

Абяцанкі
Абяцала Света Валі:
                                         -Падару табе каралі.
Гаварыла Валя Свеце:

                                        -Кветак дам табе букецік.

                                        -Вам, сяброўкі,  - кажа Зіна, -
  Намалюю Бураціна.

 Абяцалі, гаварылі,

                                  Ды нічога не зрабілі. (Н.Галіноўская.)
8. Знаёмства са зместам верша Л.Пранчака “Дзяўчынкі-смяшынкі”.
Дзяўчынкі-сястрычкі

Святочна прыбраны.

Прыйшлі яны ў госці

Да дзеда Івана.

Наташа,

 Марына, 

Ірынка,

Алёнка,

Смяюцца,

Шчабечуць

Шчасліва і звонка.
На твары ў дзеда

Ніводнай хмурынкі.

Чатыры ўнучкі – 

Чатыры смяшынкі.

З якім настроем трэба чытаць гэты верш?
Што вы ўяўлялі ў час чытання верша? Слоўнае маляванне.
З якой мэтай дзяўчынкі наведалі дзеда Івана?

З дапамогай якіх слоў аўтар падкрэслівае, што дзяўчынкі вясёлыя, шчырыя, ласкавыя?
Што вы можаце сказаць пра гераінь вершаў?

9.Гульнявое практыкаванне “Спалучы паміж сабой словы з блізкім значэннем”.

Утварэнне пар сінонімаў. Складанне сказаў пра сястру, сяброўку, аднакласніцу з ужываннем сінонімаў.
10. Работа ў сшытку с.13.

Практыкаванне “Якая я?”

Запіс сказаў ў сшытку. (Хлопчыкі ў гэты момант запісваюць выказванні пра сваіх суседак па парце, пра аднакласніц.)

11. Чытанне і абмеркаванне верша Э.Агняцвет “І адкуль такая звычка?”
Пра якую звычку расказвае дзяўчынка?

Якую параду дала Марыся, малодшая сястрычка, гераіні?

Ці адмовіцца дзяўчынка ад звычкі многа гаварыць, крычаць, рабіць заўвагі тым, хто побач.

Завучванне на памяць трох апошніх радкоў верша, якія з’яўляюцца заклікам да правільных паводзін. Гэтых правілаў трэба прытрымлівацца кожны дзень і жыць будзе лягчэй і цікавей. Таму што ўсмешка нам жыць дапамагае, ад ”усмешкі хмурны дзень святлей”.

V. Этап абагульнення.

Настаўнік. Якія ж яны,  дзяўчынкі?
Прыём “Алфавіт”. 

Паспрабаваць на кожную літару алфавіта назваць якасці характару дзяўчынак. 

VI. Этап рэфлексіі.
Прыём “Памяняемся месцамі”.
Памяняйце зараз месцы,

Не сядзеў хто з вас на месцы…

Хто няшчыра працаваў…

А хто радасць атрымаў…

Каму ўрок творчым падаўся…

А каму – не спадабаўся…

Хто стаміўся, больш не хоча…

Хто ж да працышчэ ахвочы…
У каго настрой цудоўны…

Ды яшчэ й беларускамоўны.

